
अतारांकित प्रश्न संख्या 2807

(जिसका उत्तर 20 मार्च, 2018/29 फाल्‍गुन, 1939 (शक) को दिया जाना है)
पी एन बी घोटाले में शीर्ष प्रबंधन की लिप्तता
2807.
श्री अनुभव मोहंतीः

क्या वित्त मंत्री यह बताने की कृपा करेंगे किः
(क)
क्या पंजाब नैशनल बैंक का 11,300 करोड़ रुपए का घोटाला जो वर्ष 2011 से चल 
रहा था, जनवरी, 2018 तक निरंतर उसके पता चलने तक बैंक के लेखापरीक्षकों की 
नजर में नहीं आया;

(ख)
क्या पी एन बी का शीर्ष प्रबंधन भी इन कपट पूर्ण कार्यकलापों में लिप्त है तथा 
उन्होंने जानबूझकर गत 7 वर्षों तक इस घोटाले को नजर अंदाज किया; और
(ग)
क्या सी बी आई को की गई शिकायत में निम्न स्तर/मध्यम स्तर के अधिकारियों के 
ही नाम शामिल हैं या बैंक के शीर्ष प्रबंधन के व्यक्तियों के नाम भी शामिल हैं जिनका 
नाम इसमें लिया गया है?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क): पीएनबी ने सूचित किया है कि बिना स्‍वीकृत सीमा के और बैंकिंग प्रणाली के ट्रेड फाइनेंस मॉड्यूल में प्रविष्टियां किये बिना, लेनदेनों के पता लगने से बचने के लिए, धोखाधड़ीपूर्ण और  अप्राधिकृत लेटर्स ऑफ अंडरटेकिंग (एलओयू) तथा फारेन लेटर्स ऑफ क्रेडिट (एफएलसी) जारी किये गये थे। इन सभी एलओयू और एफएलसी को एसडब्‍ल्‍यूआईएफटी (स्विफ्ट), जो कि एकल (स्‍टैंड एलोन) आधार पर कार्य कर रहा था, के माध्‍यम से अग्रसारित (ट्रांसमिटिड) किया गया था। कोर बैंकिंग प्रणाली के ट्रेड मॉड्यूल के साथ स्विफ्ट संदेशों के पुनर्मिलान की प्रणाली का अनुसरण नहीं किया गया था और समवर्ती लेखा-परीक्षक ने इस अनियमितता को इंगित नहीं किया था।
(ख): पीएनबी ने सूचित किया है कि मामला केंद्रीय अन्‍वेषण ब्‍यूरो और प्रवर्तन निदेशालय की जांच के अंतर्गत है तथा इस स्‍तर पर धोखाधड़ीपूर्ण गतिविधियों की संलि‍प्‍तता के विषय पर टिप्‍पणी नहीं की जा सकती है।
(ग): पीएनबी ने सूचित किया है कि पीएनबी के एक भूतपूर्व-उप प्रबंधक और एक सिंगल विंडो ऑपरेटर के विरुद्ध एफआईआर दर्ज की गई थी।   
*****
